
Augustinus de immortalitate anime (fol.2ra-rb)

Ratiocinatio est a certis ad incertorum indagationem. nitens cogitatio.

Est enim recta ratiocinatio a certis ad incertorum indagationem nitens cogitatio nihilque
certum est in animo quod ignorat.

Augustinus Hipponensis, De immortalitate animae, 1.1 (CSEL 89, W. Hérmann ed., p.102,
11.8-10).

Ratio est aspectus animi. quo per se ipsum non per corpus uerum intuetur.

Ratio est aspectus animi, quo per seipsum, non per corpus verum intuetur, aut ipsa veri
contemplatio, non per corpus, aut ipsum verum, quod contemplatur.

Augustinus Hipponensis, De immortalitate animae, 6.10 (CSEL 89, W. Hormann ed., p.110,
11.9-11).

Quis bene se inspiciens non expertus est. tanto se aliquid intellexisse sincerius. quanto
removere. atque subducere intentionem mentis a corporis sensibus potuit.

Quis enim bene se inspiciens non expertus est tanto se aliquid intellexisse sincerius,
quanto removere atque subducere intentionem mentis a corporis sensibus potuit?

Augustinus Hipponensis, De immortalitate animae, 10.17 (CSEL 89, W. Hérmann ed.,
p.118, 11.14-17).

Tunc est animus sapientissimus cum ueritatem que semper eodem modo est intuetur.
eique immobilis inheret. diuino amore coniunctus.

Sed si, quod nemini dubium est, tunc est animus sapientissimus, cum veritatem, quae
semper eodem modo est, intuetur eique inmobilis inhaeret divino amore coniunctus et illa
omnia, quae quoquo modo sunt, ab ea essentia sunt, quae summe maximeque est, aut ab
illa est animus, in quantum est, aut per seipsum est.

Augustinus Hipponensis, De immortalitate animae, 11.18 (CSEL 89, W. Hérmann ed.,
p.120, 11.7-12).

5. Nulla essentia in quantum essentia est aliquid habet contrarium.

Nam si nulla essentia, in quantum essentia est, aliquid habet contrarium, multo minus
habet contrarium prima illa essentia, quae dicitur veritas, in quantum essentia est.

Augustinus Hipponensis, De immortalitate animae, 12.19 (CSEL 89, W. Hérmann ed.,
p.121, 11.10-13).

6. Quod rationali anima melius est. omnibus consentientibus deus est.

Quod autem rationali anima melius est, omnibus consentientibus deus est.

Augustinus Hipponensis, De immortalitate animae, 13.22 (CSEL 89, W. Hérmann ed.,
p.124,11.7-8).

7. Quamuis locum occupanti corpori. anima tamen non localiter iungitur.

Postremo, si quamvis locum occupanti corpori anima tamen non localiter iungitur,
summis illis aeternisque rationibus, quae inconmutabiliter manent nec utique continentur
loco, prior adficitur anima quam corpus, nec prior tantum, sed etiam magis.

Augustinus Hipponensis, De immortalitate animae, 15.24 (CSEL 89, W. Hérmann ed.,
p.125, 11.13-17).

8. Anima non modo uniuerse moli corporis sui. sed etiam unicuique particule illius tota
simul adest. partis enim corporis passionem tota sentit. nec in toto tamen corpore. cum
enim quis dolet in pede. aduertitur oculus lingua loquitur. admouetur manus. quod non
fieret nisi id quod anime in eis est partibus. et in pede sentiret. nec et sentire quod ibi
factum est. absens posset.

Anima vero non modo universae moli corporis sui, sed etiam unicuique particulae illius
tota simul adest. Partis enim corporis passionem tota sentit, nec in toto tamen corpore.
Cum enim quid dolet in pede, advertitur oculus, lingua loquitur, admovetur manus. Quod
non fieret, nisi id, quod animae in eis est partibus, et in pede sentiret; nec sentire, quod ibi
factum est, absens posset.

Augustinus Hipponensis, De immortalitate animae, 16.25 (CSEL 89, W. Hormann ed.,
p.128, 11.3-9).



9. Tota sentit anima. quod in particula pedis fit. et ibi tantum sentit ubi fit. tota igitur
singulis partibus simul adest. que tota simul sentit in singulis. nec tamen hoc modo adest
tota. ut candor.

Non enim nuntio aliquo credibile est fieri non sentiente quod nuntiat, quia passio, quae
fit, non per continuationem molis currit, ut ceteras animae partes, quae alibi sunt, latere
non sinat; sed illud tota sentit anima, quod in particula fit pedis, et ibi tantum sentit, ubi
fit. Tota igitur singulis partibus simul adest, quae tota simul sentit in singulis. Nec tamen
hoc modo adest tota, ut candor vel alia huiuscemodi qualitas in unaquaque parte corporis
tota est.

Augustinus Hipponensis, De immortalitate animae, 16.25 (CSEL 89, W. Hérmann ed.,
p.128, 11.10-17).



